
«Uzluksiz ta’limda aniq fanlarni o‘qitishga oid zamonaviy yondashuvlar va innovatsiyalar»  

mavzusida Respublika ilmiy-amaliy konferensiya   2025-yil 30-31-may  

 

 
90 

“PODKASTLAR” YANGICHA DARS OʻTISH USULI 
 

Mavlyanov Muminjon Akramovich - Guliston davlat pedagogika instituti “Aniq 

fanlar” kafedrasi oʻqituvchisi, 

 

Annotatsiya: Ushbu maqolada zamonaviy ta’limda podkastlardan foydalanish 

g‘oyasi va uning talaba-yoshlar uchun qanday imkoniyatlar yaratishi muhokama 

qilinadi. Xususan, “Sun’iy intellekt ta’limda: Oʻqituvchi yoki robot?” mavzusi 

misolida darsning podkast shaklida tashkil etilishi, rollarga boʻlingan guruhlar 

ishtiroki, talabalarning savol-javob asosidagi tahliliy yondashuvi va suhbat orqali 

bilimlarni chuqurlashtirish jarayoni yoritiladi. 

Kalit soʻzlar: Podkast darsi, sun’iy intellekt, ta’limda texnologiya, tahlil, kreativ 

yondashuv, oʻquvchi ishtiroki. 

 

Kirish: An’anaviy dars formatlari tobora oʻzgarib bormoqda. Zamon bilan 

hamnafas boʻlishni istagan oʻqituvchilar ta’limda turli yangiliklarni sinab koʻrmoqda. 

Shulardan biri – podkast darslari. Bu formatda oʻqituvchi, talabalar, texnik guruh va 

hatto tinglovchilarning oʻzi ham dars ishtirokchisiga aylanadi. Podkast darsning 

maqsadi – talabaning mavzuni mustaqil oʻrganishi, muhokama qilishi, savollar berishi 

va xulosalar chiqarishi orqali bilimni mustahkamlashdir.  

Podkast oʻzi nima? Padokastlar seriyasida odatda maʼlum bir mavzu yoki joriy 

voqea haqida munozarada qatnashadigan bir yoki bir nechta takrorlanuvchi xostlar 

mavjud. Podkastdagi munozara va kontent puxta skriptdan tortib toki toʻliq 

improvizatsiyagacha, badiiy yoki ilmiy tadqiqotlardan tortib, hayotiy jurnalistikagacha 

boʻlgan mavzular haqida ham boʻlishi mumkin. Koʻpgina Padokast havolalar va shou 

qaydlari, mehmonlarning tarjimai hollari, transkriptlari, qoʻshimcha manbalar, sharhlar 

va vaqti-vaqti bilan shou mazmunini muhokama qilishga bagʻishlangan jamoat forumi 

bilan bogʻlangan vebsaytlarni taqdim etadi. Bugungi kunda zamonaviy tendensiyalarni 

dars mashg‘ulotlariga jalb qilish va natijaga erishish muhum ahamiyat kasb etmoqda. 

Ta‘limda padkast va u qanday ishlaydi?  

Podkastlar - bu internet orqali eshitiladigan audio yoki video materiallar boʻlib, 

ular odatda turli mavzularda maxsus rejada tayyorlanadi. Oʻquvchilar uchun podkastlar 

nafaqat oʻqitish jarayonida foydalidir, balki ular oʻrganish uslubi sifatida ham qiziqarli 

va samarali boʻlishi mumkin. Podkastlar yordamida oʻquvchilar oʻz vaqtlarini samarali 

tashkil etishlari, har doim va har joyda bilim olishlari mumkin. 

Biz taklif etayotgan yangicha format dars yaniy “Podkast” dars metodi afzalliklari 

haqida takidlab oʻtsak: 

Jonli va tabiiy muloqat muhiti yaratiladi:  

Talabalar oʻz fikrlarini erkin ifoda etadilar. 

“Ramiy suhbat” boʻlmagani uchun talabalar koʻproq muloqatga kirishadi va 

oʻzlarini qulay xis qilishadi 

Podkast dars metodini qoʻllash strukturasi qanday koʻrinishda boʻladi. Dars 

mashg‘ulotlari guruhlarga boʻlingan holda tashkil etiladi bu еrda guruhlar quyidagi 

usulda va tarkibda boʻlinadi:  

1 - guruh (Asosiy guruh) 1 oʻqituvchi va 4-5 talabadan iborat. Oʻqituvchini 

vazifalari: Dars mavzusini ochib berish, va maqsadni tushuntirish, Asossiy ilmiy 

tushunchalarni toʻldirib, toʻg‘irlab borish va dars soʻngida yakuniy xulosani chiqarish. 

Kichik guruhning boshqa a’zolari Mavzuga tayyorgarlik koʻrib, muayyan nuqtai 

nazarni tanlab olish.  

2-guruh: Boshlovchi (Moderator) – 1 nafar talabadan iborat boʻlib darsni ochib 

berish, Mavzuni qisqacha tanishtirish, bahs munozara va darsdagi jarayonlarni kuzatib 

borish. 

3 - guruh: Texnik guruh 2 talabadan iborat boʻladi. Ularning asosiy vazifasi 

podcast darsni txnik jixatlari, darsni toʻg‘ridan toʻgri uzatish va boshqa texnik 

jixatlarga javob beradi. 

5 – guruh: Kuzatuvchilar:  Qolgan talabalardan tashkil topgan guruh boʻlib ular 

podkastning asosiy guruhiga savollar va takliflar berish bilan shug‘ullanadi. 

Keling “Podkast” darsni tashkil etish strukturasini bir misol tariqasida koʻrib 

chiqamiz: 

Umuman olganda, podkast uslubidagi dars — bu zamonaviy, oʻquvchi faolligiga 

asoslangan, muloqot va mustaqil fikrlashni rivojlantiruvchi kuchli metod hisoblanadi. 

Unga puxta tayyorgarlik koʻrilsa, an’anaviy dars shakllariga qaraganda ancha samarali 

va esda qolarli boʻlishi mumkin. Kelajakda bunday yondashuvlar yordamida 

oʻquvchilar nafaqat bilim, balki hayotda zarur boʻlgan koʻnikmalarni ham 

shakllantiradi. Yuqoridagi kamchiliklarniham bevosita bartaraf etish mukin. Bu uslub 

oʻqituvchining doimiy leksiya oʻqishidan voz kechib, oʻquvchini oʻqitish markaziga 

olib chiqadi. 

 

 

 

 

 

 

 

 

 

 

 

 

 

 

 

 

 


